
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ,  ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ

1. Իրավական ակտի անհրաժեշտությունը (նպատակը).
 Հայաստանի Հանրապետության կառավարության որոշման նախագիծը բխում է` Հայաստանի Հանրապետության կողմից Եվրոպայի խորհրդին համապատասխան հուշարձանի նվիրաբերման անհրաժեշտությունից։

2. Ընթացիկ իրավիճակը և խնդիրները.
Ի նշանավորումն Հայաստանի Հանրապետության, նրա ինքնիշխանության, տարածքային ամբողջականության և զարգացման, շարունակական և սկզբունքային աջակցության, Հայաստանի համար կարևոր խնդրիների և հարցերի նկատմամբ հետևողական ուշադրության,	Հայաստանի և Եվրամիության ու անդամ երկրների միջև գործընկերության խորացման վերաբերյալ նախաձեռնությունների և դրանց կյանքի կոչման ուղղությամբ ջանքերի, ինչպես նաև ՀՀ Ազգային ժողովի աշխատակազմի կարողությունների բարձրացման նպատակով ցուցաբերած աջակցության, Եվրոպայի խորհրդարանի նախագահի հետ ձեռք է բերվել պայմանավորվածություն՝ Ֆրանսիայի Հանրապետության քաղաք Ստարսբուրգում գտնվող Եվրոպայի Խորհրդարանի վարչական շենքի հարակից տարածքում տեղադրել հայոց այբուբենի հուշարձան։ 
Նշվածով պայմանավորված՝ անհրաժեշտություն է առաջացել ձեռք բերել համապատասխան գեղարվեստական քանդակ՝ մեկ անձից գնման ձևով։ Գնումը նախատեսվում է իրականացնել «Գնումների մասին» օրենքի 23-րդ հոդվածի 1-ին մասի 1-ին կետի հիմքով՝ քանդակագործի հեղինակային իրավունքի առկայությամբ պայմանավորված, իսկ կանխավճարի չափը սահմանվում է 60 տոկոս, որը քանդակի նախապատրաստման աշխատանքների համար անհրաժեշտ չափն է:
Քանի որ այդ նպատակով ՀՀ Ազգային ժողովի 2026 թվականի պետական բյուջեով համապատասխան ֆինանսական միջոցներ նախատեսված չեն, առաջարկվում է կատարել համապատասխան վերաբաշխում և ՀՀ կառավարության պահուստային ֆոնդից հատկացնել անհրաժեշտ ֆինանսական միջոցներ։
	Հատկացված ֆինանսական միջոցները կվերադարձվեն ՀՀ կառավարության պահուստային ֆոնդ՝ ՀՀ 2026 թվականի պետական բյուջեով ՀՀ Ազգային ժողովին հատկացված ընդհանուր միջոցներից համապատասխան տնտեսումների առկայության պարագայում։
3. Կարգավորման նպատակը և բնույթը.
	Ֆրանսիայի հանրապետության քաղաք Ստարսբուրգում գտնվող Եվրոպայի Խորհրդարանի վարչական շենքի հարակից տարածքում հուշարձանի տեղադրման համար ֆինանսական միջոցների հատկացում։
4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է ՀՀ Ազգային Ժողովի կողմից:

5. Իրավական ակտի կիրարկման դեպքում ակնկալվող արդյունքը.
Ֆրանսիայի հանրապետության քաղաք Ստարսբուրգում գտնվող Եվրոպայի Խորհրդարանի վարչական շենքի հարակից տարածքում հուշարձանի տեղադրում։
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

7. «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
Նախագիծն առնչվում է Հայաստանի Հանրապետության կառավարության 2021-2026թթ. Ծրագրի 4․9 կետին՝ մասնավորապես, արտերկրում հայկական մշակութային ժառանգության ճանաչելիության բարձրացում։
[bookmark: _GoBack]8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտություն չկա:
